
1. Anns an Ostail

Bha Iain leis fhéin ann an ostail Ard-sgoil Phort Righ. Bha e leth-uair an déidh ceithir
agus an latha-sgoile seachad. Laigh e air an leabaidh. Chluinneadh e na gillean eile
is iad a’ cluich ball-coise a-muigh air an raon-chluich. Smaoinich e gun deigheadh e
a-mach comhla riutha, ach chuir Muff stad air an smuain sin.

B’ e Muff an luch aige, luch gheal le suilean beaga cruinn, pinc. Bha e ga cumail ann
an ceidse anns an drathair ri taobh na leapa. Bha e an aghaidh nan riaghailtean
peata a bhith aig sgoilearan san ostail, ach gu ruige seo cha deach breith air.

Bha gaol mor aige air Muff. B’ abhaist dha a cur na phocaid - pocaid a sheacaid -
agus a toirt do na clasaichean anns an sgoil. Cha robh e a’ cur dragh sam bith air
Muff i a bhith na phocaid. Ach aon latha anns a’ chlas Matamataig, an clas aig Mgr
Og, leum i a-mach air an lar agus siud i o’ falbh am measg nan casan.

B’ ann an udir sin a thoisich an spors. Cha robh Mgr Og, a tuigsinn dé
dh’adhbharaich an an-thois agus a’ ghaireachdainn. Bha Iain ag urnaigh nach
thaiceadh e Muff. Gu fortanach chan fthaca. Chaidh an luch a-steach do bhaga-



sgoile Domitan, gille a bha cuideachd a’ fuireach san ostail agus bha aigesan de chiall
am baga a dhunadh.

“Seas,” thuirt Mgr Og ri Casper, gille laidir le falt ruadh. “Carson a tha thu
a’ gdaireachdainn?”

“Bha mi @’ smaoineachadh gum faca mi luch...,” arsa Casper.
Bha cridhe Iain na shlugan. Dh’thas an clas samhach.
“... Ach feumaidh gun robh mi ag aisling,” thuirt Casper an uair sin.

Cha mhor nach cluinneadh tu gach anail mar aon gan leigeil a-mach leis cho toilichte
's a bhaiad. Airson mionaid bha iad a’ smaoineachadh gun robh Casper a’ dol a
dh’'innse.

Bha Mgr Og na dhuine ard. Sheas e os cionn Casper is e a’ coimhead sios air. Shuidh
Casper. S e duine socair, foighidneach a bh’ ann am Mgr Og. Bha nadar spors ann
cuideachd.

“Bha thusa ag aisling gun robh thu a’ faicinn luch, ’s bha an clas uile a’ gdireachdainn.
Uill, uill, nach eil sin neonach.” Thionndaidh e ris o’ chlas. “Am faca duine eile luch?’

Cha tuirt duine guth. Chaidh na cinn sios. Bha a h-uile duine a’ sgriobhadh.

Rinn Iain fiamh-ghdagire beag ri Domitan agus chuir esan cuideachd a cheann sios,
a’ sgriobhadh.

'S e a bha toilichte nach deach breith air. As déidh an latha ud cha tug e Muff leis
tuilleadh don sgoil.

A-nis bha an luch a sgriobadh anns an drathair. Bha fhios aige gun robh an t-acras
oirre. Thug e a-mach i agus chuir e air an leabaidh i. Thug e dhi pios cais agus
thoisich i air criomadh. Chuala e na gillean a’ tighinn air ais bhon bhall-coise.

Bha ceathrar eile anns an dorm comhla ris - MacDhomhnaill, Domitan, Casper
agus Punto. 'S e an Sgioba a bhiodh aig na gillean eile orra leis gum biodh iad
an-comhnaidh comhla. Bha iad uile ceithir-deug, bliadhna nas sine na Iain, agus
cha leigeadh iad dhasan a bhith anns an Sgioba idir.

Bu bheag le Iain an ostail. Bhiodh feadhainn de na gillean eile a’ tarraing as, ag radh
gur e buigneag a bh’ ann. Bhiodh seo a’ deanamh dragh mor dha. 'S e Tuff no Tufti
a bhiodh aca air, agus bhiodh iad ag radh rudan mar “Muff agus Tuff, nach iad a tha
rough” agus @’ tabhann pios cais’ dha.

Cha robh an Sgioba mar sin idir. Bha iadsan coir gu leor, ged a bha MacDhomhnaill
fad as agus cruaidh. Ach bha esan mar sin ris a h-uile duine ach na caraidean aige
thein. 'S e Domitan a b’ thearr le Iain. Bha esan an-comhnaidh coir.

“Carson nach robh thu a’ cluich?” ars esan nuair a thainig e a-steach.

“Bha agam ri Muff a bhiathadh.”

“Seall dhomh i,” ars Punto gu sporsail agus dh'theuch e ri greim fhaighinn air Muff.
Chuir Iain a lamh a-mach ga chumail air falbh bhuaipe, ach bha an luch ro luath
airson an dithis. Leum i bhon leabaidh agus ghabh i a-mach an doras.



2. Anns an Taigh-bheag

Ruith an luch sios an trannsa agus a-steach don taigh-bheag is Iain air a sail. Bha
Easgann agus Sgait ann an sin. 'S e Easgann an gille a bu lugha air Iain anns an
ostail. Bha rudeigin sliogach mu dheidhinn. Dheigheadh e a-mach as a rathad
airson a bhith ag eigheach ainmean air. An uair seo thainig Iain gun fhiosta orra.
Bha poca beag aig Easgann na laimh a dh’theuch e ri shathadh na phocaid. Thug
Iain an aire gun robh pudar geal air sron gach gille. Thug sin air stad greiseag. An
uair sin thuirt e, “Am faca sibh an luch agam?”

Nam b’ urrainn a bhith, bha Easgann fit1 ’s na bu ghrdineile na 'n abhaist.

Gu h-obann chrub e sios agus thdinig e an-airde le Muff na dhorn.

“Chan e seo an rud a bha thu ag iarraidh, an e?”



Thuirt e seo le leithid de ghrain na ghuth agus gun do chuir e stad air Iain airson
tiotan.

“Thoir dhombh i,” thuirt Iain mu dheireadh.

“Cha toir gus an toir thu gealladh dhomh,” threagair Easgann, agus le fiamh-ghaire
sliamach, rug e air Muff air earball agus chroch e i os cionn pana an toileat.

Dh’theuch Iain ri greim thaighinn oirre ach chan thaigheadh e seachad air an dithis
eile. Bha gaire ghorach air aodann Sgait.

“An gealladh,” dh’eigh Easgann.

“Deé an gealladh?” ars Iain na éiginn ’s gun thios aige co air a bha e a-mach.

Thionndaidh Easgann ri Iain. Bha lasadh na shuilean. “Geall nach can thu guth ri
duine bed mu na chunnaic tu.”

“Na chunnaic mi?” ars Iain 's gun e thathast cinnteach de bha e a’ ciallachadh.

“Gle mhath. Chan thaca tu cail. Bha sinn ag ithe Sherbet, sin uile, ach na inns dha
duine gun robh sinn ag ithe Sherbet. Seo do luch.” Agus thilg Easgann an luch gu
lamhan fosgailte Iain.

“Ma chanas tu guth, bidh an luch sin marbh,” dh’eigh Easgann as a dheidh.

“Agus thusa cuideachd,” chuir Sgait beag ris.

Chaidh Iain air ais don dorm. Bha e faisg air a bhith a’ caoineadh. Bha e a’ sliobadh
Muff agus ag radh faclan socair rithe, ga cothurtachadh. Cha robh cail anns an
t-saoghal a bu lugha air na duine a bhith dona do bheathaichean. Bha e ag iarraidh

air falbh bhon ostail airson greis, a bhith leis thein.

Chuir e Muff na phocaid. Fhuair e an t-slat, dubhan agus an cnogan anns an robh na
boiteagan. Dheigheadh e a dh’iasgach airson uair a thide.



3. Aig a’ Chidhe

Nuadair a rainig Iain an cidhe thug e an aire do yacht ri taobh a’ chidhe air an robh

an t-ainm Am Mary-Jane. Cha robh an corr bhataichean ann. Sheas e san dite
abhaisteach aige air na steapaichean aig oisean a’ chidhe agus thilg e an loidhne don
uisge. Cha robh duil sam bith aige gum faigheadh e iasg, ach bha a bhith ag iasgach
ga fhagail ciuin. Dh’thairich e Muff a’ gluasad na phocaid. Bha e toilichte. Co-dhiu
cho toilichte 's a b’ urrainn dha a bhith agus thios aige gum feumadh e a dhol air ais
don ostail.

Chudla e guthan o’ tighinn bhon yacht. Bha am feasgar cituin agus cha robh am bata
fada bhuaithe. Cha b’ urrainn dha gun an cluinntinn.

“Cha robh coir agad a thoirt dhaibh. Tha thu a’ cur an turais againn ann an
cunnart,” thuirt guth garg.



’

“Na biodh dragh ort. Cha chan an dithis ud guth. Chuir mi eagal am beatha orra,’
thainig guth cruaidh.

S math as urrainn dhut sin a dhéanamh,” ars an treas guth.

Bha an uair sin mar gun deigheadh doras a dhunadh agus bha na guthan air am
muchadh. Cha

b’ urrainn dha an corr a dheanamh a-mach. Ach chuir an comhradh iongnadh air,
gu h-araidh faclan a’ chiad thir, “Tha thu a’ cur an turais againn ann an cunnart.”

Bha e @’ gleac ris na faclan sin, agus a’ smaoineachadh air cho neonach ’s a bha
Easgann agus Sgait, thad ’s a rinn e a shlighe air ais chun na h-ostail.

4. Am Mary-Jane

Bha sgioba a’ Mhary-Jane gu math toilichte leotha thein. Bha iad air a thighinn fad
na slighe bho Ghana. Chun na Spdinn an toiseach, an uair sin tarsainn gu Eirinn agus
suas cost an iar na duthcha sin. As an sin gu Alba agus air an socair suas an oirthir
an iar, @’ tadhal air puirt bheaga, gus an do rdainig iad An t-Eilean Sgitheanach agus
Port Righ. Thug an turas coig seachdainean.

Bha iad toilichte airson nach deach breith orra. Am falach am broinn na yacht bha
luchd luachmhor de chocaine a thainig @ Ameireaga o thus. Fiach deich millean

not dheth. Bhaiad a-nis air a’ cheum mu dheireadh den turas. Trath madainn
a-maireach bhiodh bhan o’ tighinn & Glaschu a bheireadh na drogaichean a dh’'Inbhir
Nis far an deigheadh an cur air pleana priobhaideach gu Lunnainn.

“Tha sinn gu bhith nar daoine beairteach,” arsa Hardy, duine beag le suilean biorach
dubha, agus e a’ suathadh a lamhan ri cheile gu h-aighearach.

“Na can sin gum bi sinn air ais an Lunnainn,” arsa Toff. “Bithidh. Bidh sinn
beairteach an uair sin.”

“Tha thu ceart,” dh’aontaich Sgiobair, seann sheoladair a bha air a bhith ann an
iomadh tachartas ainmeil. “Don’t count your chickens, a bhalaich.”

Bha an triuir aca nan suidhe ann an caban breagha a’ Mhary-Jane, ag ol uisge-
beatha agus a’ dol thairis air na planaichean aca. Cha robh riamh a leithid de sgioba
air ceangal ri cidhe Phort Righ.

‘S ann le Toff, an duine beag bragail sin, a bha am bata. Chaidh a dheagh
ainmeachadh, le a dheise dhaor ghleansach agus a leine is a thaidh shioda. Chanadh
a mhor-chuid gun robh e beairteach mu thrath, ach ’s e bha beairteach o’
ciallachadh dha Toff ach gum biodh na milleanan aige anns a’ bhanca.

Cha b’ ann mar sin a bha Sgiobair is aodach robach air agus doighean a bha a cheart
cho robach. 'S ann an Dun Deagh a thogadh, e ach bha e a-nis a’ fuireach ann an
Lunnainn far an robh bean thad-fthulangach gu tric a’ feitheamh ris.

Chaidh Hardy a thogail ann an Glaschu, ged a bha esan cuideachd a’ fuireach ann
an Lunnainn. Bha aodach iasgair air. Duine cruaidh, le suilean cruaidh. 'S ann
ainneamh a dheanadh e gaire.

Tha mi thathast a’ smaoineachadh gur ann gorach dha-riribh a bha an rud a rinn
thu,” arsa Toff ri Hardy.

“Cha robh mi gorach idir,” ars Hardy. “Tha fhios agad fthein cho feumail s a tha e
luchd-cuideachaidh a bhith againn, gu h-araidh ann an aite beag mar seo.”

Bha iad air aontachadh nuair a thigeadh iad gu port beag sam bith nach deigheadh
iad air tir ach cho beag s a dh'theumadh iad. Mar a bu lugha a chitheadh Iuchd an
aite dhiubh ’s ann a b’ thearr. Phdigheadh iad gillean 06ga anns an daite airson stuth a
cheannach dhaibh sna buithtean.

Dh’ol Sgiobair balgam as a’ ghlainne. “Ach chan eil sinn ag iarraidh 1an ostail gar
cuideachadh. Bha coir agad a bhith air gillean fthaighinn nach robh san ostail.”

“Ach an rud nach eil mise a’ tuigsinn idir,” arsa Toff, “’s e carson a thug thu cocaine

dhaibh. Bha siud direach gorach. De ma dh'innseas iad dha na gillean eile?”

Cha robh Hardy bochd cho tuigseach ris an dithis eile. Bhiodh e a’ deanamh rudan
gun smaoineachadh, agus an uair sin bhiodh aithreachas air. Airson an fhicheadamh
uair thuirt e, “De fios a bh’ agamsa gun robh iad ann an ostail, agus co-dhit, bidh
sinn cuidhteas an stuth seo mus tig madainn a-maireach. Nise leigibh leam. Tha
sibh ro eagalach. Cha thachair cail.”

Bha e a’ fas seachd searbh sgith dhen aon duan a bhith aca. Bha an dithis eile o’
faicinn seo, agus cha tuirt iad an corr. Cha robh dad ann a b’ urrainn dhaibh a
dheanamh a-nis co-dhiu. Bha an cron air a dhéanambh.

“Ma thachras...” thoisich Toff, ach cha do chriochnaich e. Tharraing e am mapa
a-nuas bhon phreasa os a chionn agus shin e a-mach air a’ bhord e. Chuir e a

chorrag air cidhe Sgonnsair.

“Aig tri uairean sa mhadainn bidh bhan o’ feitheamh rinn an sin. Tha oidhche
thrang romhainn. ’S fhearr dhuinn beagan cadail thaighinn.”

Dh’thuirich iad an-airde greis as deidh sin is iad @’ bruidhinn air de dheanadh iad leis
an airgead, agus an uair sin chaidh iad don leabaidh. Cha robh e ach sia uairean.

5. Fathann

Bha Mgr MacLeoid, ceannard Sgoil Phort Righ, na sheasamh aig uinneig na h-oifis
aige, a lamhan paisgte air a chulaibh agus e a’ coimhead a-mach air an raon-chluich.
Nuair a bhiodh rudeigin o’ cur dragh air, ’s e sin a dheanadh e. Ged a bha an latha-
sgoile deiseil, chluinneadh e éigheach a’ tighinn bho thaobh na pairce - gillean na
h-ostail is iad a’ cluich ball-coise.

S e latha breagha samhraidh a bha ann, ged nach robh e a’ toirt aire sam bith don
ghrein a bha a’ dedlradh am measg duilleagan nan craobh. B’ fhedarr leis gum b’
urrainn dha a dhol dhachaigh, a dhinnear a ghabhail agus geam goilf a chluich. Ach
cha b’ urrainn. Bha e a feitheamh ri Mgr Og, agus ris a’ Bhean NicColla.

Na bu thraithe anns an latha bha aon de mhathraichean na cloinne air fon a chur

thuige, agus i ag radh gun robh fathann a’ dol mun cuairt gun robh cuid den chloinn
ri drogaichean. Charobh i ag iarraidh a radh co dh’inns dhi air eagal s nach e

an fhirinn a bh’ ann. Thug e taing dhi airson fonadh agus gheall e gun deanadh e
rannsachadh.

Drogaichean ann am Port Righ! De an ath rud? B’ abhaist obair teagaisg air

a Ghaidhealtachd a bhith meadhanach soirbh. Co-dhiu cha robh drogaichean
ann. A-nis cha robh dgite fon ghrein far an robh a’ chlann sabhailte.

Thainig gnogadh chun an dorais.

“Thig a-steach,” dh’éigh e ann an guth sgith. 'S e Mgr Og, fear-gléidhidh na h-ostail
agus tidsear Matamataig a bh’ ann. Thabhainn e seithear dha, ach b’ thearr le Mgr
Og seasamh. Thug Mgr MacLeoid dheth a ghlainneachan agus thoisich e air an

glanadh le raga beag, bog.

Dh’aithnicheadh Mgr Og an ceannard gu math. Droch chomharra, thuirt e ris fhéin.
Sin a dheéanadh Mgr MacLeoid nuair a bhiodh rudeigin ga bhuaireadh.

Thainig gnogadh eile chun an dorais.
“Thig a-steach,” dh’eigh e a-rithist.

'S e @ Bhean NicColla a bh’ ann, boireannach sunndach na meadhan aois a bha os
cionn na h-ostail.

Chum Mgr MacLeoid air a’ glanadh nan glainneachan. Cha tuirt e guth airson
mionaid. Bha an dithis eile a’ coimhead air le fiamh gdire, a’ feitheamh gus am

bruidhneadh e.

Mu dheireadh shuidh e air ais anns an t-seithir aige. Chuir e air na glainneachan.
Bha e a-nis deiseil airson bruidhinn.

“Bheil thios agaibh air cail mu dheidhinn dhrogaichean?”
Choimhead an dithis eile air a chéile. Rinn Mgr Og casad bheag.
“Drogaichean?” ars a’ Bhean NicColla gu ceasnachail.

“Aithnichidh sibh a’ Bhean NicAsgaill?” arsa Mgr MacLeoid.

Ghnog an dithis eile an cinn. Co nach aithnicheadh? Ma bha fios a dhith air duine
mu rud sam bith a bha @’ tachairt ann am Port Righ, cha robh aige ach faighneachd
don Bhean NicAsgaill. Bha sron mhiorbhaileach aice airson naidheachd, agus mar
bu trice bhiodh am fiosrachadh ceart.

Chum Mgr MacLeoid air. “Thuirt i gun cuala i gun robh cocaine aig gillean anns an
ostail.”

Dh’thas aodainn an dithis geal. ’S e Mgr Og a fhuair a theanga an toiseach.
“Cocaine! Chan eil mi ga chreidsinn.”

“Carson?” dh’thaighnich an ceannard, agus e @’ coimhead air gu ceistneachail.
“Bheil thios agad dé na chosgadh cilo cocaine, meud poca siucair?”

Chrath Mgr MacLeoid a cheann.

“Chosgadh mu cheud mile not. Airson gram, no aon dos, bhiodh e faisg air ceud not.
Cait am faigheadh gille sam bith anns an ostail airgead mar sin?”

“Agus co bheireadh dhaibh e anns a’ chiad dite?” thuirt a’ Bhean NicColla agus an
dath a’ tighinn beagan air ais gu h-aodann.

Chuir Mgr MacLeoid a cheann na lamhan. “Chan eil thios a'm, ach tha thios am air
aon rud. Chan ann tric a tha a’ Bhean NicAsgaill cearr.”

Thog e am fon. “Gairmibh clann na h-ostail gu coinneamh ron dinnear - sia uairean.
Tha mi ag iarraidh bruidhinn riutha. Chi mi an tig an Dotair Reay. Tha esan edlach

air gnothaichean dhrogaichean. 'S docha gum bruidhinn e riutha.”

Chaidh an dithis a-mach, a’ fagail Mhgr MacLeoid o bruidhinn ri a charaid, an dotair.

6. A’ Choinneamh

Bha Iain ann an seomar nan geamannan is e a’ cluich teanas-buird comhla ri
Domitan nuair a thainig Punto le naidheachd mun choinneimh. Bha aca uile,
nigheanan agus gillean, ri dhol dhan t-sedmar mhor far am biodh iad a h-uile gach
oidhche nan suidhe airson uair a thide a’ deanamh obair-dachaigh.

Nuair a rainig Iain an seomar mor, chunnaic e gun do shuidh an Sgioba faisg air a
cheile. Thug e an aire gun do shuidh Easgann agus Sgait faisg air a cheile cuideachd,
agus abair gun robh sunnd orra, ’s iad a’ gaireachdainn agus a’ fealla-dha.  Shuidh
Iain cho fada air falbh bhuapa agus a b’ urrainn dha.

Bha a h-uile duine o’ bruidhinn mun choinneimh. Carson a chaidh an gairm comhla?
An e dad a bha cearr? Cha robh fios aig duine, ach nuair a chunnaic iad an ceannard,
an dotair agus an dithis eile comhla riutha, thainig stad air a’ ghaireachdainn agus

a chomhradh. Bha aodann Mhgr MhicLeoid trom, durachdach. Cha robh an solas

sporsail, dbhaisteach ann an suilean Mhgr Oig.

“A bheil fios aig duine carson a chaidh ur gairm comhla?” thoisich Mgr MacLeoid.

Cha do chuir duine suas a lamh. Sgrud e na h-aodainnean mu choinneimh, a’ sealltainn
airson duine a bha an-fhoiseil no a bha a’ coimhead ciontach, mus do chum e air.

“S e rud gu math cudromach air a bheil sinn a’ dol a bhruidhinn ribh. Fhuair mise
fios an-diugh gu bheil cuideigin anns an ostail seo a’ gabhail dhrogaichean air leth
cunnartach.”

Air an fhacal “drogaichean” thainig drann bho na sgoilearan.

Chuir Mgr MacLeoid suas alamh. “Cha leig mise leas innse dhuibh, ma gheibh mise
a-mach gu bheil duine anns an sgoil seo ri leithid de dh’obair olc, gun teid a chur
a-mach as an sgoil mus suath a chasan an lar.” Thuirt e moran eile, o toirt rabhadh
dhaibh mu dhrogaichean agus an cunnart a bha nan luib.

Fhad’s a bha e a’ bruidhinn bha Iain a’ faireachdainn Easgann agus Sgait
a’ geur-amharc air le naimhdeas nan suilean. An toiseach cha robh e a’ tuigsinn
deé bha a tighinn riutha. An udir sin thdinig e uile thuige ann am priobadh.

Am pudar geal! Cha b’ e sherbet a bha ann idir ach droga, air ’s bith dé an seorsaq,
cha robh thios aige. Sin carson a bha iad cho fiadhaich! Bha iad a’ smaoineachadh
gun do dh’inns esan orra. Aig an aon am chuimhnich e air na chuala e bhon yacht.
“Cha robh coir agad a thoirt dhaibh, tha thu a’ cur an turais againn ann an cunnart.”
Agus am freagairt bhon fhear eile, “Na biodh dragh ort. Cha chan an dithis ud
guth.”

Thainig e a-steach air gun robh ceangal eadar an rud a bha Easgann agus Sgait ris
agus an rud a thuirt fir na yacht. Cha b’ urrainn dha dearbhadh gun d’ thuair iad
drogaichean bhon yacht, ach cait eile am faigheadh iad iad?

Bha an Dotair Reay, duine mor ard le aodann coir, a-nis air a chasan is e ag innse
dhaibh cho cunnartach agus a bha drogaichean do shldinte. Ri thaobh bha Mgr
Og agus e @ gnogadh a chinn gu tuigseach an-drasta agus a-rithist. Thuirt Mgr
MacLeoid mu dheireadh nam faigheadh esan dearbhadh gun robh firinn sam bith
anns an thathann mu dhrogaichean a bhith anns an ostail gun tigeadh am poileas a
dheanamh ceasnachadh.

Chuir seo uile eagal air Iain. Chan e gun tigeadh am poileas, ach de dheanadh
Easgann agus Sgait? Bha iad thathast a’ coimhead a-nall air le fuath agus an cinn

a’ dol comhla mar gum biodh iad a’ dealbh innleachd na aghaidh. B’ fhearr leis nach
robh e riamh air tighinn don ostail, ach cha robh roghainn aige sa ghnothach. ’S ann
an ceann a deas an eilein a bha a dhachaigh agus dh’theumadh feadhainn a bha

a fuireach cho fada air falbh an t-seachdain a chur seachad ann am Port Righ.

Bha a h-uile duine o’ bruidhinn mun choinneimh agus mu dhrogaichean.’S i a’ cheist
a bha aig gach duine san t-seomar, “Saoil co anns an ostail a tha ri drogaichean?”

“Cha leig sibh leas coimhead ormsa,” arsa Punto le gaire ri MacDhomhnaill is Casper.
“Chan e mise a bh’ ann co-dhiu.”

“Chan e no mise,” thuirt Casper.
Mu dheireadh thuirt MacDhomhnaill, “Cuiridh mi geall gur e breugan a th’ ann. Cait

am faigheadh duine drogaichean laidir am Port Righ?” Cha robh de dhuinealas aig
duine a chuireadh an aghaidh beachd MhicDhomhnaill.

Chaidh Iain air ais gu seomar nan geamannan agus chuir e thein agus Domitan
crioch air a’ ghéam teanas.

Bha Iain a’ cumail suil a-mach airson Easgann agus Sgait thad ’s a bha e a’ cluich
teanas, ach cha robh sgeul orra. As déidh dhaibh a bhith deiseil, bha beagan
mhionaidean ann mus biodh an dinnear ann. Smaoinich e gun deigheadh e suas don
rum aige a choimhead air Muff.

Nuair a dh’thosgail e an drathair, cha mhor nach do thuit e.

Bha Muff na laighe air bonn an drathair agus fuil a’ tighinn a-mach as a beul. Bha
cuideigin air a marbhadh.

Thilg Iain e thein air an leabaidh agus thoisich e air caoineadh. Cha robh duine anns
an rum ach e thein.

18



7. Sabaid

Bha Iain air a bhith na shuidhe airson greis ’s gun fhios aige de dheanadh e. Se

buille uabhasach a bh’ ann dha gun robh Muff marbh. Bha e a’ faireachdainn gu tur
leis thein anns an t-saoghal. B’ abhaist Punto a bhith aige na dhluth charaid, ach cha
robh tuilleadh on a thoisich esan a’ dol timcheall leis an Sgioba.

Smaoinich e an toiseach gun innseadh e do Mhgr Og no don Bhean NicColla mu
dheidhinn Muff. Ach chaleigeadh an t-eagal dha. Nach robh e an aghaidh nan
riaghailtean peata a bhith agad anns an ostail. ’S ann a bhiodh iad a’ maoidheadh
air agus ag radh nach bu choir dha peata a bhith aige anns o’ chiad daite.

Bha e a’ tiormachadh a dheoir nuair a nochd Easgann agus Sgait anns an doras.

“Ah! Tufti, a bheil an luch agad marbh?” ars Easgann le braoisgeadh olc air aodann
agus mas fhior truas na ghuth. Ri thaobh bha a charaid, Sgait, leis an aon fthiamh

gaire gorach a bhiodh air aghaidh gu tric.

Chuir na facail aig Easgann an fhearg air Iain. Chan e gille cruaidh a bha ann idir
agus bhiodh gillean a leithid Easgann agus Sgait tric a’ gabhail brath air. Ach’se
rud eile bha seo. Sheas e agus e

a’ toirt an aghaidh orra.

“Tha .. agus s e sibhse a mharbh i,” thuirt e agus e air chrith, leth leis an ftheirg agus
leth leis an eagal.

“O, sinne an e?” arsa Easgann agus an gaire o’ falbh bho aodann, “agus carson a tha
thu @’ smaoineachadh sin?”

“Thuirt sibh gun robh sibh a’ dol ga marbhadh,” threagair Iain le deoir na shuilean.

Thdainig an dithis eile na b’ thaisge air is iad ga bhagairt. “Agus dh’innis thusa dha
Mgr Og,” ars Easgann.

“Dh’'inns mi dé? Cha do dh’inns mise cdil dha Mgr Og.”

Thug Easgann put dha anns a’ ghualainn.

“Dh’inns thu gun robh sinne ri drogaichean, nach do dh’inns?”
“Cha do dh'inns.”

Dh’inns thu,” arsa Sgait.

Phut Iain Easgann air falbh bhuaithe. Ma phut, thoisich an t-sabaid. Cha b’ thada
gus an robh iad a’ roiligeadh air an lar.

“S e trais a th’ annad,” ghlaodh Iain, “a’ marbhadh Muff.” Rinn e an gnothach air
buille a thoirt do shron Easgainn, agus thoisich an fhuil o’ sruthadh. Thainig Sgait
beag a chuideachadh a charaid agus rug e air casan Iain. Fhuair Easgann a-nise
lamh-an-uachdair.

Gu fortanach do dh’lain, direach mar a bha an dithis a” dol a thoiseachadh air,
thainig Domitan agus Punto a-steach. Tharraing iad an dithis eile air falbh bhuaithe.

“De tha a’ tachairt an seo?” arsa Domitan le neart na ghuth.
“Seallaibh, mharbh iad Muff,” dh’eigh Iain ris.
Bha Easgann na sheasamh a-nise le stuirc uabhasach air aodann.

“Cha do mharbh idir,” thuirt e, “ach bha Tufti ag radh ri Mgr Og gun robh sinne ri
drogaichean, agus cha robh idir.”

Chunnaic Domitan agus Punto an luch anns an drathair is i na laighe ann an loch
beag fala. Choimhead an dithis aca ri cheile ach cha tuirt iad guth. Cha robh gradh
sam bith eadar iad fhein agus an dithis a dorm a coig.

Chunnaic Easgann agus Sgait gun robh cuisean a’ dol nan aghaidh agus ghluais iad
chun an dorais. “Chi sinn thusa a-rithist,” arsa Easgann gu guineach, agus thug iad
an casan leotha.

Chuir Domitan a lamh air gualainn Iain. “Tha mi duilich,” thuirt e ann an guth
coibhneil,.. mu dheidhinn na luch.”

Shuidh Iain air an leabaidh agus na deoir air a ghruaidhean ge b’ oil leis. Cha b’ ann
tric a bha cuideigin coir ris agus bha an coibhneas a bha an dithis eile a’ sealltainn
dha ga thagail le cnap na amhaich. B’ thearr leis gum b’ urrainn dha a bhith na bu
choltaiche ri Domit an. Bha esan cho ciuin, misneachail na dhoigh. Cha robh cail
a’ cur dragh air. Agus cha robh na gillean eile a’ tarraing ds uair sam bith.

Bhiodh e uaireannan @’ meorachadh de bh’ ann mu dheidhinn-san a bha a’ toirt air
na gillean a bhith ag obair air. Cho-dhuin e gur ann ro bhog a bha e, gun robh iad
a faicinn gun robh na bha iad ag radh ris @’ deanamh dragh dha, agus gun robh sin
a’ toirt toileachas dhaibh ann an doigh air choreigin.

“De tha seo mu dheidhinn dhrogaichean?” dh’thaighnich Punto agus e a’ coimhead air
gu ceistneachail.

Anns o’ mhionaid sin thuirt e ris fhein gun innseadh e dhaibh a h-uile cail air an robh
fios aige agus mun amharas a bh’ aige gun robh Easgann agus Sgait ri drogaichean.
Co-dhiu, cha b’ e amharas a bha ann a-nis. Nach robh Easgann fthein air a radh gun
robh iad riutha.

21



Thiormaich e a shuilean agus dh’'inns e do Dhomitan agus Punto gach ni mar a
thachair. Mar a chunnaic e Easgann agus Sgait anns an taigh-bheag le pudar air an
sroinean; na briathran a chuala e a’ tighinn bhon yacht aig a’ chidhe agus mar a bha
Easgann o’ bagairt air is e a’ smaoineachadh gun do bhruidhinn esan ri Mgr Og.

Shuidh Domitan agus Punto air na leapannan aca. Cha tuirt duine guth airson
mionaid. An uair sin thuirt Domitan, “Tha mi toilichte gun do dh’inns thu dhuinn.
Feumaidh sinn rudeigin a dheanamh mu dheidhinn ... ach chan eil thios am de.”

“Feumaidh sinn innse dha MacDhomhnaill agus Casper,” arsa Punto agus e

a’ coimhead smaointeachail, “ach dinnear an toiseach.” Choimhead e air uaireadair.
“Sedl], tha e coig mionaidean fichead gu seachd.”

8. Planaichean

An deidh an dinneir choinnich an Sgioba anns an dorm a dheasbad na naidheachd

a thug Iain dhaibh. Bha esan air fuireach shios an staidhre is e a’ coimhead an
telebhisein. Bha an sedomar aig Mgr Og ri taobh sedmar an telebhisein agus bha fhios
aige nach cuireadh Easgann no Sgait dragh air fhad ’s a bhiodh e an sin.

“Duin an drathair Punto,” dh’ordaich Domitan. “Tha mi o faireachdainn tinn.”
Bha an luch fhathast na laighe anns an drathair far an do dh’thag Iain i.

Bha iad uile a’ faireachdainn duilich airson an companach agus fhios aca cho deidheil
’s a bha e air an luch.

S fhearr dhuinn innse do Mhgr Og,” bha Casper ag radh.

23



“Chan urrainn dhuinn,” arsa MacDhomhnaill, “gus am bi sinn cinnteach. 'S docha
nach robh Easgann ach a’ tarraing a Iain mu dheidhinn nan drogaichean.”

Ach dé mu dheidhinn an yacht?” arsa Domitan.

S docha gur e ach mac-meanmna Iain a bha sin,” threagair MacDhomhnaill.

“Tha thu ceart,” dh’aontaich Punto. “Cha tuirt luchd na yacht guth mu
dhrogaichean. Dh’thaodadh gun robh iad a’ bruidhinn mu rudeigin eile.”

Chaidh an comhradh air ais agus air adhart airson greis. Bha iad uile ag aontachadh
mu dheireadh gun robh e coltach gun robh Easgann agus Sgait ri drogaichean.

Mura bitheadh carson a bheireadh iad ionnsaigh air Iain?

“Tha thios agamsa de ni sinn,” thuirt MacDhomhnaill mar gum biodh e air
smaoineachadh air rud annasach.

Choimhead an triuir eile gu far an robh e na shuidhe air an leabaidh.

“De?” dh'thaighnich Domitan.

“Theid sinn fthein chun na yacht agus chi sinn a bheil drogaichean aca air bord.”
“Sinne,” ghlaodh Punto le uabhas.

“Aidh sinne, carson nach deigheadh?” Chum MacDhomhnaill air. “Faodaidh sinn
ealadh air bord nuair a bhios an criutha nan cadal, faicinn a bheil drogaichean aca,

agus ma tha, faodaidh sinn an uair sin innse do Mhgr Og.”

Cha robh an triuir eile cinnteach gum biodh e ciallach a leithid a dheanamh. Thuirt
Casper an rud a bha iad uile a’ smaoineachadh.

“Dé ma theid breith oirnn?”

Rinn MacDhomhnaill gaire. “Breith oirnn?” An e nach urrainn dhut ruith? Na can
rium gu bheil eagal ort.”

“Ach de ma bhios gunnaichean aca?” arsa Domitan agus e a’ gabhail taobh Chasper.
Bha fhios aca uile cho dan ’s a bha MacDhomhnaill.  Gle thric bhiodh aca ri srian a

chur air.

“O uill, ma tha eagal oirbh theéid mi ann leam fhin,” thuirt MacDhomhnaill ann an
guth a bha coma co-dhiu.

Bha gach duine samhach airson mionaid. An uair sin thuirt Domitan, agus fhios aige
cho doirbh ’s a bha e MacDhomhnaill a thoirt ds a bheachd, “Theid mi comhla riut.
Cuin?”

“A-nochd aig meadhan-oidhche,” arsa MacDhomhnaill gu misneachail.  “Nuair a
bhios Iain agus a h-uile duine nan cadal.”

Airson gun robh Domitan a’ gabhail ri plana MhicDhomhnaill, dh’aontaich Punto
agus Casper gun deigheadh iadsan comhla riutha. Bha iad a-nis deiseil airson
planaichean a dhéanamh. Cho-dhuin iad gum biodh e na b’ thearr cumail air falbh
bhon rathad mhor air eagal ’s gun tachradh iad air duine a dh’aithnicheadh iad cho
anmoch air an oidhche. Thuirt MacDhomhnaill gum bu choir dhaibh stocainnean
tiugha a chur air am brogan airson am fuaim a mhuchadh nuair a dheigheadh iad air
bord.

Bha ceist orra a thaobh cait am biodh na drogaichean. Am biodh iad anns a’ chaban
far am biodh an criutha nan cadal? Cha robh fthios aig duine.

“Cha leig sinn leas a dhol faisg air a’ chaban,” arsa MacDhomhnaill mar gum biodh
fios aige mu dheidhinn yachtaichean. “Tha da tholl ann an yacht airson faighinn fon
deic, fear anns an deireadh agus fear eile anns an toiseach.”

“Agus de an udair sin?” arsa Domitan.

“Chan eil ach gum feum sinn a bhith uabhasach samhach, agus coimhead fon deic,”
threagair MacDhomhnaill. “Feumaidh sinn toirdse,” chuir e ris.

Cha robh an corr den Sgioba cinnteach mu dheidhinn a” ghnothaich ach cha robh
duine aca airson aideachadh gun robh eagal am beatha orra.

Bha moran deasbaid ann mu dheidhinn c6 dheigheadh an toiseach. Mu dheireadh
thuirt MacDhomhnaill gun deigheadh esan agus dh’aontaich Domitan gun deigheadh
esan comhla ris. Dh’thuiricheadh Casper agus Punto air a’ chidhe deiseil airson an
cuideachadh nam feumadh iad ruith.

Bha Casper air a bhith na shuidhe ’s gun e ag radh moran. “Na drogaichean seo, co
ris a bhios iad coltach?” dh’thaighnich e.

Cha robh duine aca eodlach air drogaichean ach thuirt Domitan gun robh e
a smaoineachadh gun robh cainb donn, coltach ri tombaca.

“Ach’s ann geal a bha an stuth a bh’ aig Easgann agus Sgait,” arsa Punto agus e
a’ criomadh air inean.

“Co-dhiu, mas e drogaichean a th’ aca, cha b’ thiach dhaibh tighinn a-steach dhan
duthaich le beagan,” thuirt MacDhomhnaill.  “Bidh torr dheth ann. Agus aon uair ’s

gum faic sinn cha bhi againn ach ri ruith.”

Chuadla iad fuaim a-muigh anns an trannsa. Chuir MacDhomhnaill a’ chorrag ri a
bhilean.

“Mas e Iain a tha seo na canaibh guth ris,” chagair e. Laigh e air ais air an leabaidh
agus thoisich e air leabhar a leughadh.

9. Farchluais

An deidh dha Iain a bhith a’ coimhead an telebhisein airson greis chaidh e suas

an staidhre chun an dorm. Stad e gus eisteachd aig an doras, air eagal 's gun

robh Easgann agus Sgait air tilleadh. Chuala e na gillean eile is iad a’ deanamh
phlanaichean. Cha mhor gun creideadh e a chluasan nuair a chuala e gun robh duil
aca a dhol air bord na yacht. Dh’thuirich e greiseag ag eisteachd. Cha bhiodh esan
gu brath air smaoineachadh air a leithid a dhéanamh. B’ fhedarr leis gum b’ urrainn
dha a dhol comhla riutha, ach bha fhios aige nach leigeadh iad leis.

Bha e air tamailt mhor a chur air gun do leig iad le Punto a bhith anns an Sgioba
agus nach do leig leis-san. S e gille ur a bha ann am Punto. Cha robh e air a
bhith anns an sgoil ach airson sia miosan agus nuair a thdainig e an toiseach chan
aithnicheadh e duine. Bha e fhein agus Iain air a bhith nan deagh charaidean o
chiad tri miosan gus an do ghabh an Sgioba ri Punto. A-nise, ged a bha e fhathast
cairdeil gu leor, cha robh Iain o’ faicinn moran dheth.

Chuadla e fuaim. Bha cuideigin a’ tighinn a-nuas an staidhre ann an cabhaig. Chuala
e cuideachd seirm mar gum biodh car poilis. Chaidh e air ais sios an staidhre. Bha
grunn ghillean mun doras-aghaidh agus iad air an cur thuige mar gum biodh
rudeigin eagalach air tachairt. Chunnaic e carbad-eiridinn aig an doras.

“De tha cearr?” dh’thaighnich e de aon de na gillean.

“Tha Easgann tinn,” threagair e. “Tha iad ga thoirt dhan ospadal.”

Rinn an naidheachd toilichte e an toiseach. Ach aig an aon am bha fhios aige gun
robh sin cearr. Cha bu choir dha a bhith toilichte ged a bha Easgann cho olc ris.
Chronaich e e fhein agus mhiannaich e gum biodh Easgann ceart gu leor.

Thainig fir a’ charbaid-eiridinn a-nuas le Easgann air sineadair. Bha aodann

mar an anart agus bha e mar gun robh e na chadal. Chaidh a’ Bhean NicColla
a-steach dhan charbad comhla ris. Bha Mgr Og ann agus e @’ coimhead air leth

iomagaineach.

Thill Iain air ais suas an staidhre. Fad an t-siubhail bha a smaointean nan ruith agus
plana a’ toiseachadh air tighinn thuige.

10. Feitheamh

Air sgath na bha air tachairt le Easgann, bha gillean na h-ostail fadalach a’ dol
dhan leabaidh. Bha e leth-uair an deidh deich mus d’ thuair an Sgioba agus Iain
an cinn air cluasag. Cha do leig Iain dad air ris an Sgioba gun robh fios aige air na
planaichean aca.

Laigh e na dhuisg a’ smaoineachadh. 'S e an samhradh a bh’ ann agus bha e thathast
beagan soilleir a-muigh. Chitheadh e a’ ghealach, agus i faisg air a bhith slan, ag
eirigh os cionn nan craobh. Bha e air a thighinn chun a’ cho-dhunaidh gun leanadh
e an Sgioba nuair a dheigheadh iad chun na yacht. 'S docha gum b’ urrainn dha
cuideachadh a thoirt dhaibh. Nach e esan a bha air innse dhaibh mun yacht anns o’
chiad aite? Bha a cheart uiread de choir aigesan ri duine sam bith a dhol air an turas.

Cha robh na gillean eile ag radh moran. Thuirt Domitan a-rithist gun cuidicheadh e
e larna-mhaireach gus Muff a thiodhlacadh, agus thuirt na gillean uile oidhche mhath

ri chéile.

An deidh greiseig leig e air gun robh e na chadal, a’ leigeil anail a-steach agus a-mach
gu reidh.

Feumaidh gun robh e co-dhiu deich mionaidean mar sin mus cuala e MacDhomhnaill
a’ sanais.

115 . ”

Lain.
Thuirt e ainm a-rithist beagan na b’ airde. Cha do threagair e.
“Tha e na chadal,” shanais MacDhomhnaill.  “A bheil sibh fhéin nur duisg?”
“Tha,” thainig am freagairt bhon triuir eile.
Chuadla e iad ag eirigh agus a’ cur orra an cuid aodaich.
“An toirdse,” chagair Domitan, “na diochuimhnich an toirdse.”

Chaidh iad a-mach air an corra-biod, a’ dunadh an dorais gu socair air an culaibh.
Dh’thuirich Iain a dhd no tri mhionaidean gus an robh e cinnteach gum biodh iad air
falbh. Dh’eirich e thein agus chuir e air aodach. Stob e an toirdse aige na phocaid.
Bha na solais air anns an trannsa. Thug e suil air uaireadair — bha e beagan an deidh
mheadhan-oidhche. Choimhead e chun na laimh chli agus chun na laimh dheis.
Bha a h-uile ni samhach, gun sgeul air duine.

Rinn e a shlighe chun an dorais-teine. Bha e beagan fosgailte, mar a dh’thag an
Sgioba e airson leigeil dhaibh faighinn air ais a-steach. Chaidh e sios an staidhre
iarainn, agus ghabh e gu cul na h-ostail am measg nan craobh. Chitheadh e gun
robh solas fhathast air ann an sedomar Mhgr Oig.

Chum e air tro na craobhan gus an do rainig e an rathad. Chitheadh e na gillean eile
pios math air thoiseach air. Bha iad a’ sealltainn air ais. Dh’thuirich e gus an robh
iad air a dhol a sealladh agus lean e iad. Bha an rathad a’ lubadh sios chun a’ bhaile
seachad air an sgoil.

Nuair a rainig e an drochaid a bha faisg air an sgoil, chan thaiceadh e sgeul air na
gillean eile, ach chum e air. Chaidh car no dha seachad. Bha e an dochas nach

coinnicheadh e ri duine a dh'aithnicheadh e. Tharraing e coilear a sheacaid suas mu
amhaich airson aodann fthalach agus choisich e na bu luaithe.

11. Slighe fo Sholas na Gealaich

Bha an Sgioba faisg air an drochaid thairis air Abhainn Leasgearraidh nuair a chaidh

car seachad orra gu slaodach. Thuirt MacDhomhnaill gum biodh e na b’ thedrr cursa
na h-aibhne a leantainn agus chuir iad cul ris an rathad.

Cha robh moran uisge anns an abhainn agus fhuair iad tarsainn air na clachan
gun an casan a thliuchadh. Bha MacDhomhnaill air thoiseach agus an triuir eile
ga leantainn. Air an laimh dheis bha am bagh citiin agus soilleir fo sholas mor na
gealaich. Mu dheireadh, chitheadh iad an cidhe air thoiseach orra agus crann ard
a Mhary-Jane ag éirigh os a cionn.

“Thaiann,” shanais Domitan. “Feumaidh gur e sini” Chuir e a lamh a-mach ris an

theadhainn eile gus nach déanadh iad cus fuaim. Mar a dhluthaich iad ris o’ chidhe,
chitheadh iad cuideigin na sheasamh is e a’ coimhead sios air an yacht.

Thainig iad na b’ thaisge gus nach robh iad ach mu cheud meatair air falbh.

“Iain! Cha mhor nach eil mi cinnteach gur e Iain a tha sin,” arsa MacDhomhnaill ann
an guth iseal, fiadhaich.

“Chan urrainn gur e Iain a th’ ann,” arsa Punto, "dh’thag sinn na chadal e.”

“Mura h-e,’s e cuideigin gu math coltach ris a th” ann,” bheachdaich Casper.

Stad iad airson mionaid is iad o’ coimhead.

“Trobhadaibh,” arsa MacDhomhnaill, “air ’s bith co th’ ann tha e a’ dol air bord.”

“De mas e aon den chriutha a th’ ann?” chagair Domitan gu h-iomagaineach.

Thionndaidh MacDhomhnaill. “Mas e cha bhi againn ach ri tilleadh. Trobhadaibh
agus chi sinn ¢co th’ ann.”

Lean an triuir eile air a shail.

12. Freagairtean is Ceistean

Bha Mgr Og an-daird’ anmoch. Cha do chord e idir ris gun robh Mgr MacLeoid air
tighinn a bhruidhinn ri clann na h-ostail. B’ fhedarr leis a bhith air bruidhinn riutha
e fhein. An toiseach cha b’ urrainn dha a chreidsinn gun robh gin dhe na gillean ri
drogaichean. Ciamar a gheibheadh iad a leithid ann am Port Righ?

Ach a-nise bha dearbhadh aige. Bha o’ Bhean NicColla direach air fonadh bhon
ospadal agus i air innse dha gur ann gu math tinn le cus den droga cocaine a bha
Ruairidh Moireasdan, no Easgann, mar a b’ aithne do na gillean eile e. Bha e na
fhior thamailt dha Mgr Og gun robh seo air tachairt ann an aite a bha an urra ris-
san. Chuireadh e clit na h-ostail ann an cunnart, gu h-araidh nam faigheadh na
paipearan-naidheachd greéim air.

Bha Mgr Og a-nis o’ ceasnachadh caraid do Ruairidh, Coinneach MacRath, gille beag
leis an fhar-ainm, Sgait. Bha esan na sheasamh agus e a’ coimhead gu math duilich

air a shon fheéin.

“Tha thu a’ dol a dh'innse dhomh gach ni air a bheil fios agad, nach eil?” arsa Mgr Og
agus a shuilean air a’ ghille.

“Tha, Sir,” threagair Sgait le crith na ghuth.

“Tha fios agad gu bheil do charaid gu math tinn?”

Ghnog Sgait a cheann.

“Agus tha fhios agad deé rinn tinn e?” thuirt Mgr Og le cinnt na ghuth.
Chrath Sgait a cheann agus cha tuirt e smid.

"Uill, innsidh mise dhut,” thuirt e agus suil gheur aige air a’ ghille, “bha e a’ gabhail
cocaine. Tha an t-ospadal direach air innse dhomh.”

Dh’thas Sgait geal. Cha b’ e gille cruaidh a bha ann idir, ach nuair a bhiodh Easgann
air a chulaibh.

“Falmhaich do phocaidean,” dh’aithn an tidsear.

B’ ann gu h-aindeonach a rinn e sin.  An toiseach thug e a-mach a pocaidean a
bhriogais sgian, sreang agus piosan peansail.

“A-nise do sheacaid,” arsa Mgr Og.
Thug e a-mach da shuiteas, salach le dust.

“Tha mi a' cluinntinn fuaim paipeir. Dé am paipear a th’ agad?” dh’thaighnich an
tidsear. “Thoir a-mach e.”

Mu dheireadh, thug Sgait poca pdaipeir a-mach. Anns a’ phoca bha pudar geal.
“Dé tha seo?” dh’fhaighnich Mgr Og.

“Chan eil thios a'm,” arsa Sgait.

“Chan eil thios agad agus e nad phocaid.”
Dh’aom Sgait a cheann agus cha do threagair e.

“Uill, tha thios aig an dithis againn de th’ ann,” ars an tidsear gu cruaidh. “Cait an d’
thuair thu e?”

An toiseach cha robh Sgait airson innse. Ach bha fios aige nach robh cothrom air,
gum b’ urrainn do Mhgr Og a dhol don ospadal agus dearbhadh gur e cocaine a bh’
aige.

“Fhuair sinn e bho yacht aig a’ chidhe,” dh'aidich e mu dheireadh.

Cha robh an corr a dhith air Mgr Og. Dh’ordaich e do Sgait a dhol don rim aige
agus fuireach an sin gu madainn. Chitheadh e an uair sin e. Nuair a dh’thalbh an
gille thog e am fon agus chuir e fon chun a’ phoilis. Dh'inns e dhaibh mar a thachair
agus gur docha gun robh yacht aig a’ chidhe le drogaichean air bord. Gheall am
poileas gun deigheadh iad sa bhad chun a’ chidhe.

Chuir e fon an uair sin gu Mgr MacLeoid, an ceannard. °Si,’s i an thirinn a bha aig o
Bhean NicAsgaill ceart gu ledor. Agus bha, bha e cinnteach gum beireadh am poileas
air na h-eucoraich a bha air cocaine a thoirt do ghillean na h-ostail. Chuir e am fon

sios agus chaidh e a-mach. Bheireadh e suil timcheall shuas an staidhre a dheanamh
cinnteach gun robh cuisean ceart gu leor mus deigheadh e a-mach.

Thug e an aire gun robh doras dorm a tri fosgailte. Thug e suil a-steach. Chitheadh
e anns an leth-sholas gun robh rudeigin fada cearr.

Chuir e air an solas. Bha na leapannan uile falamh. Shuath e a lethcheann le a
laimh agus rinn e fead fo anail.

Bha ctuisean na bu mhiosa na bha e an duil. Chaidh e air ais sios an staidhre agus
a-mach.

13. Mearachd MhicDhomhnaill

Nuair a rainig Iain an cidhe, chunnaic e an yacht anns an aon daite anns an robh i na
bu thraithe. Cha robh duine eile ri thaicinn. Chuir e iongnadh mor air nach robh
an Sgioba ann air thoiseach air. Thug e suil air uaireadair — bha e leth-uair an deidh
meadhan-oidhche. Cha b’ urrainn dha a thuigsinn de bha air tachairt dhaibh.

Lub e thairis air a’ chidhe is choimhead e sios air an yacht. 'S e te gu math mor a bh’
innte. Cha robh gluasad sam bith air bord agus cha robh solas idir ri fhaicinn. An
toiseach smaoinich e gum fuiricheadh e gus an tigeadh an Sgioba — ma bha iad a’” dol
a thighinn idir. Ach de ma thog e cearr an comhradh a bha eatarra anns an ostail ...
no gun deach iadsan gu bata eile?

An uair sin thainig smaoin dhdana thuige. Carson nach deigheadh esan e fhein air
bord? 'S docha gum faigheadh e lorg air na drogaichean e fhein, gun chuideachadh
sam bith bhon Sgioba. Agus nan deanadh e ni cho dana’s docha gun gabhadh an

Sgioba ris mar aon dhiubh fhein!

Bha a chridhe a’ dol le brag na bhroilleach. Chuir e a lamh na phocaid gus deanamh
cinnteach gun robh an toirdse aige. Dheigheadh ... dheigheadh e ann. Thug e suil
mun cuairt. Chuir e a chas air an aradh agus chaidh e sios. Ghreimich a chasan

air uachdar na yacht. Ghluais e cho samhach agus a b’ urrainn dha gu deireadh o’
bhata. Bha doras a’ chaban fosgailte, ach chan thaiceadh e na bhroinn le cho dorcha
'sabhae. Chuir e air an toirdse agus an soillse air falbh bhon chaban is gu deireadh
a bhata. Chunnaic e gun robh preasachan beaga an sin.  Chaidh e a-null gu fear
agus dh'thosgail e e. 'S e ropaichean a bha ann. Dh’theuch e a lamh sios fodhpa.
Dh’thairich e rudeigin neonach mar gum biodh pacaidean plastaig. Thoisich e d’
tarraing te a-mach nuair a chuala e guth os a chionn.

“Iain!”

Cha mhor nach do dh’thanntaig e. Choimhead e suas. 'S e MacDhomhnaill a bha
ann agus e
a’ crubadh sios bhon chidhe os a chionn.

“De tha thusa deanamh an seo?” arsa MacDhomhnaill ann an guth a bha fada ro ard.

“Ist,” chagair Iain agus e a’ cur a chorrag ri a bheul.

Chunnadaic e gun robh an triuir eile den Sgioba comhla ris. Dh’thairich e fuaim bho a
laimh chli, bhon chaban. Reoth e. Anns o mhionaid sin dhedrrs toirdse na aodann.
Cha robh dite ann far am b’ urrainn dha teicheadh.

“De tha thusa a’ deanamh?” ars an guth air cul na toirdse.

Thainig an duine suas thuige agus rug e air cul amhaich. Tharraing e a-steach don
chaban e agus thilg e sios air suidheachan e.

S thearr dhut innse dhomhsa de tha thu a” deanamh an seo,” ars an duine ris, agus a
shuilean nimheil cruaidh.

“Chan eil cail,” threagair Iain agus crith na ghuth.

“Chan eil cail” A bheil e na chleachdadh agad a bhith a’ tighinn air bord bataichean
dhaoine eile? Agus aig an am seo den oidhche,” ghlaodh Hardy agus e a’ toirt suil air

uaireadair.

Dhuisg am fuaim an dithis eile den chriutha. Thdainig Toff agus e na leth chadal
agus e a tarraing air a bhriogais ghleansach. Bha an Sgiobair air a chulaibh agus e
fthathast na leine.

“An ainm an donais, dé tha seo? Dé tha o tachairt?”

“Rug mi air a’ ghille seo agus e a’ rurach ann an toll nan ropa,” threagair Hardy gu
cruaidh.

Bha Toff a-nise na lan dhuisg.

“A bheil duine comhla riut?” dh’thaighnich Toff ann an cabhaig agus e a’ dol
a-mach gu deireadh a’ bhata. Cha do threagair Iain. Thug Hardy sgailc dha air a
lethcheann le bhois.

“Freagair nuair a theid bruidhinn riut,” dh’eigh e.

“Cha robh,” dh’inns Iain a’ bhreug. Thainig Toff air ais agus e a’ coimhead riaslach.
“Leig as na ropaichean,” dh'ordaich e.

“Cuin?” ars an Sgiobair agus e a’ coimhead air uaireadair.

“An-drasta,” ghlaodh Toff. “Feumaidh sinn deanamh air Sgonnsar sa bhad. Bha
gillean eile comhla ris. Chunnaic mi iad a’ ruith air falbh.”

“De ni mi le seo?” arsa Hardy, agus e @’ comharrachadh Iain.

“Glas anns an toiseach e ... greasaibh oirbh,” ghlaodh Toff.

Tharraing Hardy lain sios chun an tuill-toisich agus thilg e a-steach e.

Ghlas e an doras air a chulaibh. Laigh Iain air ais far an do thuit e.
Chluinneadh e na fir a’ sporghail air feadh o’ bhata agus ag eigheach ri cheile.

Thoisich an t-einnsean agus dh’thairich e an yacht a’ gluasad air falbh bhon chidhe,
an toiseach gu slaodach agus an uair sin na bu luaithe agus na bu luaithe.

Bha e na phriosanach agus gun thios aige de bha a’ dol a thachairt dha.

14. An Sgioba an toir nan Eucorach

Nuair a chunnaic an Sgioba Toff a’ tighinn as an deidh, rinn iad as cho luath agus a
b’ urrainn dhaibh suas Sraid o’ Chidhe. Nuair a mhothaich iad nach robh duine gan
leantainn ge-tq, stad iad aig mullach na sraide. Bha MacDhomhnaill o’ cur as thein
mu dheidhinn Iain.

“An t-amadan. An creideadh sibh e, gun robh e ann air thoiseach oirnn?” ghlaodh e
agus e air a chur thuige gu mor.

“Ach de chuir esan ann co-dhiu?” arsa Punto agus o’ cheist do dhuine sam bith a
fthreagradh i.

Cha robh duine aca a’ tuigsinn ciamar a bha Iain ann romhpa.

“Feumaidh gun robh fhios aige gun robh sinn a’ dol ann agus gun do lean e sinn,” arsa

Domitan gu smaoineachail. “Cha bhiodh e riamh air a dhol ann leis thein.”

Chaidh dithis luchd-turais seachad air taobh eile na sraide. Bha iad a’ toirt suil an
taobh a bha iad.

Thuirt Punto ann an guth ard gus an cluinneadh iad, “B’ thearr leam gun greasadh
e air agus gum faigheadh sinn dhachaigh.” Agus thoisich iad uile @’ coimhead sios
na sraide mar gum biodh iad a’ feitheamh ri cuideigin. Chaidh an luchd-coiseachd
seachad suas an cnoc. Direach an uair sin chuala iad einnsean bata a’ tighinn beo.

“Seallaibh,” ghlaodh Casper, “tha iad a’ dol a dh’thalbh.”

“Ma tha, tha Iain air bord aca,” arsa Domitan.

Chunnaic iad am bata a” gluasad air falbh bhon chidhe.

“Trobhadaibh,” dh’éigh MacDhomhnaill. “Theid sinn as an deidh.”

Agus gun fuireach ri freagairt thoisich e air ruith gu ruige a’ chidhe.

“Ciamar,” bha Domitan a’ glaodhaich as a dheidh, “s gun bhata againn?”

Bha MacDhomhnaill cleachdte ri bataichean. Bha bata aig athair agus bha e edlach
air na bataichean a bhiodh ri cidhe Phort Righ. Ruith e sios an laimrig a bha ri taobh
a’ chidhe. An sin bha bata-seolaidh ceangailte agus einnsean deiridh oirre. Leum e
air bord.

Cha robh tide aig an triuir argamaid ris.

Lean an theadhainn eile air bord ach Domitan a bha a’ fuasgladh an ropa.

“De ma bheireas iad oirnn?” arsa Punto le teagamh na ghuth.

“Chan urrainn dhuinn Iain thagail ged as e an t-amadan a th” ann,” threagair
MacDhomhnaill gu cruaidh.

Cha robh freagairt aig duine dha sin. Bha bata nan eucoireach a-nis pios a-mach
bhon chidhe agus @’ dol na bu luaithe. Tharraing MacDhomhnaill air a’ chord. Air
an treas tarraing thainig i beo.

Leig Domitan as an ropa agus leum e air bord. Ghluais iad air falbh bhon laimrig.
Cha b’ fhada gus an robh iad a-muigh anns a’ bhagh agus solais a’ bhaile air an
culaibh. 'S e bata luath a bh’ innte. Bha MacDhomhnaill aig an stitir.

“Tha sinn a’ breith orra,” ghlaodh Punto.

15. Cunnart Mor

“Chan eil sinn ag iarraidh breith orra,” arsa MacDhomhnaill gu teann, “ach direach
an leantainn gus am faic sinn cait a bheil iad o’ dol.”

Bha iad a-nis air am baile fhagail fada air an culaibh. Chitheadh iad na solais

a priobadaich fada air falbh. Thoisich Punta a’ call a mhisneachd agus e ag iarraidh
tilleadh.

“De ma ruitheas sinn a-mach & peatroil,” thuirt e.

Cha robh bata nan eucoireach a-nise ach mu thri cheud meatair air thoiseach orra.

Gu h-obann ghlaodh Domitan, “Seallaibh, tha i air tionndadh.”

Cha robh teagamh sa ghnothach. Bha am bata eile a’ tighinn gan ionnsaigh aig

astar. Thionndaidh MacDhomhnaill an stitir. Fhad ’s a bha iad o tionndadh bha an
yacht a’ deanamh direach orra.

'S e an smaoin a bha aca uile gun robh an yacht a’ dol a dh’theuchainn ri bualadh
annta. Cha b’ urrainn do Chasper snamh agus bha iad co-dhiu leth-mhile bho thir.

Chitheadh iad a-nis dithis den sgioba air bord agus slat thada aig fear dhiubh. Cha
robh dol as aca.

“Stadaibh,” thainig an éigh bhon bhata mhor. “Stadaibh agus cha thachair cail
dhuibh.”

Chum iad o’ dol.

Bha Hardy na sheasamh air deic a Mhary-Jane, an t-slat leis an dubhan aige na
dhorn, deiseil airson gréim thaighinn air bata nan gilllean. Ri thaobh bha Toff agus
rudeigin aige na laimh.

“Tha gunna aca,” ghlaodh Domitan.

Mar a thuirt e na facail thainig an urchair. Thilg na gillean iad thein air bonn o
bhata. Agus direach mar a thilg, rug an dubhan aig Hardy air beul mor an eathair.
Leum Toff air bord agus an gunna aige thathast na laimh.

Laighibh sios agus na gluaisibh,” dh’ordaich e.

Bha am bata a’ tulgadh le gluasad Toff. Cha b’ urrainn don Sgioba cdil a dhéanamh.
Bha suil gach fear air a’ ghunna agus gun fthios aca de bha am beachd nan
eucoireach.

“Cuir thugam an t-ord,” ghlaodh Toff agus e a’ cur dheth an t-einnsean deiridh.

Thilg Hardy an t-ord air bord. Thoisich Toff an uair sin a’ slaiceadh an einnsein cho
cruaidh agus a b’ urrainn dha.

“Seo a-nise, cha toir sin fada sibh,” thuirt e le gaire olc. “Cumaibh air falbh bho obair
fhear no ’s e seo a gheibh sibh an ath thuras.”

Smeid e an gunna riutha agus leum e air ais air bord a’ bhata aige thein.

Thionndaidh an yacht agus chaidh i gu deas, a’ fagail nan gillean ann am meadhan
na mara gun dhoigh aca air a leantainn.

Thachair gach ni cho luath ’s gun robh iad uile gun ghuth airson mionaid. 'Se
Domitan a bhruidhinn an toiseach.

“Bha duil a'm gun robh e a’ dol gar marbhadh.”

“Bha’s agamsa,” arsa MacDhomhnaill is a ghuth air chrith.

“Tha mi a faireachdainn tinn,” arsa Casper. Bha cuideachd coltas tinn air. Chuir e
a cheann thairis air beul @’ bhata agus chuir e a-mach.

Chuir Domitan a lamh air a ghualainn.

“Bidh sinn ceart gu leor a-nis,” thuirt e. “Seallaibh, cha do mhothaich iad dha na
raimh. Gheibh sinn air tilleadh.”

Bha am bata eile a-nis pios air falbh.

“Seallaibh,” ghlaodh MacDhomhnaill gu h-obann.

“De?” dh'thaighnich Domitan.

“A bheil sibh o’ faicinn an t-solais @’ priobadh?”

Chunnaic iad uile an uair sin e, ach Casper agus a cheann fthathast thairis air
a chliathaich. Bha solas a’ priobadh riutha bhon yacht.

“Iain a tha sin,” arsa Domitan. “Tha e a’ feuchainn ri rudeigin innse dhuinn.”

16. Plana Iain

Nuair a thainig Iain thuige fhein, thug e an aire gun robh e ann an cuil gu math
beag. 'S e seomar-cadail na yacht a bha ann.  Bha ceithir leapannan cliathaich ann
agus an t-aodach air a thilgeil gu mi-sgiobalta air am muin. Cha robh doigh ann air
am faigheadh e a-mach. Bha e ann an suidheachadh na bu mhiosa na bha e riamh
roimhe.

Bha e air a lionadh le eagal agus tamailt. De shaoileadh an Sgioba dheth a-nise?

An gite an cuideachadh ’s ann a bha e air brochan a dhéanamh den a h-uile cail.

An dite leigeil leis a bhith anns an Sgioba ’s ann a sheachnadh iad buileach e. ’S e sin
nam faigheadh e as @’ ghabhadh anns an robh e le a bheatha.

“Feumaidh sinn tilleadh.” Thug eigheach nam fear Iain ds a smuaintean. “Tha iad
a tighinn nas fhaisge.”

Thug sin dochas dha. Feumaidh gun robh bata eile o’ tighinn as an deidh. 'S
docha gur e am poileas a bh’ ann.  Dh’thairich e am bata o’ tionndadh. Chaidh na
mionaidean seachad.

Chuadla e an uair sin aon de na h-eucoraich ag eigheach, “Stadaibh. Stadaibh agus
cha thachair cail dhuibh.”

An deidh greiseig chuala e guth eile nas thaide air falbh is e ag radh, “Tha gunna

”»

acada.

Cha mhor gun creideadh e a chluasan. 'S e Domitan a bha ann. Feumaidh gun
robh an Sgioba air tighinn as deidh nan eucoireach. Bha e a’ feuchainn ri obrachadh
a-mach ciamar a rinn iad an gnothach air sin a dheanamh nuair a thainig urchair.
Bha gunna aca ceart gu leor. Chuir sin an t-eagal buileach air. ‘S e daoine air leth
cunnartach aig an robh e an greim.

Chuadla e eigheach eile agus an uair sin brag rudeigin cruaidh air meatailt.

Thuig e gun robh iad a’ briseadh einnsean a’ bhata anns an robh an Sgioba. Bha iad
ag iarraidh stad a chur orra gus nach deigheadh an leantainn.

Bheothaich einnsean na yacht. Bha iad air falbh a-rithist. Bha a cheann goirt agus
cnap na amhaich. Cha robh fthios aige cait an robh iad ga thoirt. Fuirich ort, bha
thios aige. Chuimhnich e mar a thuirt fear na briogais ghleansaich nuair a bha am
bata aig a’ chidhe gum feumadh iad déeanamh air Sgonnsar.

Nam b’ urrainn dha innse don Sgioba gur ann an sin a bha iad a’ dol. Ach ciamar?

Chuimhnich e an uair sin an toirdse na phocaid. Thainig plana dana thuige. Nuair
a thainig Punto do sgoil Phort Righ an toiseach, bhiodh an dithis aca a’ dol chun na
Scouts. An sin dh'ionnsaich iad Cod Morse. Chaidh e thairis air na inntinn. Bha,
bha cuimhne aige air fhathast. Sheall e mun cuairt ach cha robh uinneag ann.
Dh’theumadh e faighinn a-mach mus deigheadh am bata eile a sealladh.

Cha robh ann ach aon doigh air am b’ urrainn dha smaoineachadh. Leigeadh e air
gun robh cur na mara air. Dh’fhaodadh gun leigeadh iad a-mach air deic e airson
aidhir. Thoisich e air bualadh air an doras. An ceann greis dh’thosgail Hardy e.

“De tha thusa ag iarraidh?” thuirt e gu cruaidh agus a shuil fad an t-siubhail air Iain.

“Tha mi gus cur a-mach. Am faod mi tighinn a-mach airson eéadhar?” ghuidh e air.

Thainig Toff air a chulaibh. “Leig a-mach e. Chan fthaigh e teicheadh a-nis co-dhiu.”

Chum Iain gréim air a mhionach mar gum biodh e tinn agus chaidh e a-mach tron
chaban mhor gu deireadh o bhata. Shuidh e air suidheachan an sin agus a cheann
a-mach air a’ chliathaich.

Fo achlais chitheadh e an Sgiobair aig an stitir. Chluinneadh e Toff a’ gdireachdainn.

Nuair a bha e @’ smaoineachadh gun robh e sabhailte, thug e a-mach an toirdse a
pocaid a sheacaid agus, ga falach le a bhodhaig, thoisich e air a priobadh. Chan
thaiceadh e sgeul air bata an Sgioba. Bha e ag urnaigh nach robh iad timcheall an
rubha is a-mach a sealladh.

Phriob e na litrichean airson Sgonnsar. Dit, dit, dit, - da, da, dit — da, da, da --- ...
a-rithist agus a-rithist. Chuala e aon de na h-eucoraich a’ tighinn thuige agus
dh’fheuch e ris an toirdse a shathadh na phocaid.

“De th’ agad an sin?” arsa Hardy gu h-amharasach. Spion e an toirdse as a laimbh.

S eseoath’ agad, an e? Sedll, Toff an rud a bh’ aige,” dh’eigh e ri a charaid.
“A’ feuchainn ri ar brath.”

“Tilg air ais don chaban e,” arsa Toff gu gruamach. “Seall na trioblaidean a
dh’adhbhraich thu, thusa a’ toirt dhrogaichean do ghillean na h-ostail.”

Le greann rug Hardy air seacaid Iain gu garg agus tharraing e e gu toiseach a’ bhata
aon uair eile.

17. Tuigse

Nuair a chunnaic an Sgioba gun robh Iain a’ priobadh an t-solais riutha, cha robh
iad an toiseach cinnteach de bha e ' feuchainn ri innse dhaibh. An uair sin ghlaodh
Punto agus e air bhioran. “’S e Cod Morse a th’ ann.”

“Deé tha e 'g radh?” arsa MacDhomhnaill gu mi-fhoighidneach.

“Fuirich mionaid.” Bha e a’ geur-amharc is e a’ feuchainn ris na litrichean a
dheanamh a-mach agus aig an aon am « rannsachadh a chuimhne. Cha deanadh e

L3

a-mach an darna litir ach rinn e a-mach an 'S’ agus an ’O’. “’S’ rudeigin, ‘O’ rudeigin,
‘N7.”

“SOS”, ghlaodh MacDhomhnaill.

“Chan e, chan e,” arsa Punto. “Fuirichibh mionaid. Tha e o’ tighinn a-rithist. ‘S’

rudeigin, ‘O’ rudeigin N’, °S’, ‘A’, rudeigin.” Bha e a’ feuchainn ri cuimhneachadh
deé bha dit, da, dit, an litir mu dheireadh, a’ ciallachadh, ach cha robh cuimhne aige.
Thainig na h-aon litrichean a-rithist. Bha Iain a’ deanamh an aon thacal a-rithist
agus a-rithist.

“Feumaidh gur e aite a th’ ann,” arsa Domitan.

“An darna litir da, da, dit,” Bha Punto o’ deanamh a dhicheall gus cuimhneachadh.

“G"), dh’éigh e gu h-obann, “G’ ath’ ann. S" ‘G’ ‘O’ rudeigin ‘N’ 'S’ ‘A’ rudeigin .

“Sgonnsar,” ghlaodh Domitan le iolach.

Dh’aontaich iad uile gum feumadh gur e sin a bh’ ann.

“Tha e a’ feuchainn ri innse dhuinn gu bheil iad a’ deanamh air Sgonnsar,” arsa
MacDhomhnaill. “Feumaidh sinn innse dhan phoileas.”

Bha iad an ear air Beinn Tianabhaig agus gun aca ach na raimh. Cha robh doigh

[13]

anns am faigheadh iad air ais gu Port Righ ann an am. “S e Camas Tianabhaig as
thaisge,” arsa Casper a bha a-nis

a faireachdainn na b’ fhearr.
Dh’aontaich iad gun iomradh iad cho luath agus a b’ urrainn dhaibh gu Camas
Tianabhaig. Nuair a ruigeadh iad dh’theumadh iad a dhol gu taigh agus na daoine a

dhusgadh. Bhiodh aca ri turas mu seach a ghabhail air na raimh.

Choimhead MacDhomhnaill air an uair. Bha e fichead mionaid an déidh uair.

18. Adhartas

Nuair a dh’thag Mgr Og an ostail, leum e a-steach don char aige agus rinn e direach

air a’ chidhe. Bha e an duil gum biodh am poileas ann roimhe, agus bha e ceart. Bha
e eolach air an t-Sdairdseant MacPhail ged nach aithnicheadh e am poileasman 6g a
bha comhla ris.

“Chan eil yacht sam bith an seo, a charaid,” ars an Sairdseant agus e @’ déanamh
cuairt mhi-churamach le a laimh taobh a’ chidhe. “Dé an t-ainm a thuirt thu a bh’
oirre .. am Mary-Jane?”

Ghnog Mgr Og a cheann. “Tha sin nednach. Bha i ann gu cinnteach feasgar an-
diugh a reir aon de ghillean na h-osdail.”

“Ma bhai ann, tha i air falbh. Ach chuir sinn fios gu na maoir-chladaich suil
a chumail a-mach. Tha sinn cuideachd air innse do Mhaoir na Cusbainn agus

don phoileas air feadh na duthcha. Tha mi an duil gum bi sgioba bho Mhaoir na
Cusbainn air an eilean a dh’aithghearr, mura h-eil iad ann mu thrath. Tha thu
cinnteach gun tug luchd na yacht drogaichean do na gillean?”

“Tha aon de na gillean anns an ospadal mar a thuirt mi agus am fear eile ... nach d’
fhuair mi drogaichean na phocaid.”

Bha am poileas @’ smaoineachadh gur e gnothach uabhasach cudromach a bh’

ann agus fios aca gun robh eucoraich a’ feuchainn ri cocaine a thoirt a-steach don
duthaich. Aon uair ’s gum faigheadh e gu na bailtean mora bhiodh e soirbh crac a
dheanamh dheth, stuth a tha fada nas miosa agus nas cunnartaiche na cocaine thein.
Cha bhiodh aig duine ach a ghabhail aon turas agus gheibheadh e greim millteach
air.

Bha am poileasman 6g a’ coimhead a-mach gu muir. “An cuala sibh siud? Tha mi
cinnteach gur e urchair gunna a bh’ ann.

Dh’'aontaich Mgr Og. Dh’fhas e iomagaineach agus thainig preasadh na ghntis. Bha
e an dochas na gillean bho dorm a tri fhaicinn shios an t-sraid, ach cha robh sgeul
orra. Thionndaidh e ris an

t-Sairdseant.

“Tha rud eile agam ri innse dhuibh. Thug mi an aire mus do dh’thag mi an ostail gun
robh coignear de na gillean air falbh a-mach.”

“A-mach!” ars an Sairdseant.

“Seadh, bha na leapannan aca falamh. Tha mi direach an dochas nach deach iad an
luib nan eucoireach seo ann an doigh sam bith.”

73]

Cha tuirt an Sdairdseant guth airson mionaid. An uair sin thuirt e, “S fhearr dhuinn a

dhol chun an steisein. Feumaidh mi seo uile a sgriobhadh sios.”

Bha Mgr Og greis anns an stéisean is e o’ freagairt cheistean gu mionaideach.
Ainmean nan gillean, aoisean, ainmean is seolaidhean am parantan agus fiosrachadh
cudromach eile mun deidhinn. Dh’inns Mgr Og dhaibh gun robh e o’ cur iongnadh
mor air gun robh Iain Caimbeul a-muigh. Bhiodh esan mar bu trice leis thein. Cha
robh e coltach ri rud a dheanadh e idir.

Sheirm fon an t-Sairdseant. Chuir e a lamh thairis air am fon agus thuirt e ann an
guth diomhair ri Mgr Og, “Tha aon de na gillean agad air am fon. Ann an Camas
Tianabhaig.”

Cha robh e soirbh Mgr Og a chur suas no sios ach chuir an naidheachd leithid de
dh'iongnadh air agus gun do leum e gu a chasan ag radh, “De an donas athae d
déanamh an sin?”

Ged a bha an Sairdseant ann am meadhan cuis cho cudromach, cha b’ urrainn

dha gun gaire a dhéanamh. Ach cha do mhair a ghdire fada nuair a fhuair e an
naidheachd bho MhacDhomhnaill (a bha air ceann eile na loidhne) gun robh na
h-eucoraich @’ deanamh air Sgonnsar agus gille bhon ostail, Iain Caimbeul, air bord

a’ bhata aca.

Leum an Sairdseant gu a chasan. “Fuirichibh far a bheil sibh,” dh'eigh e a-steach don
fon. “Thig Mgr Og gur n-iarraidh.”

Thionndaidh e ris @ phoileas 0g. “Feumaidh sinn gunnaichean a thoirt leinn.” Agus
a’ sineadh iuchraichean dha dh’iarr e air da ghunna-laimh fthaighinn.

Chaidh am poileas 0g a-mach ann an cabhaig.

“Chan eil fhios againn co ris a tha sinn a’ deéiligeadh,” thuirt an Sairdseant ri Mgr Og.
“Chan eil sinn ag iarraidh do chur ann an cunnart. Bhiodh e na b’ fthearr...”

“Tha fhios a’'m,” bhris Mgr Og a-steach air a chdomhradh. “Théid mise a dh’iarraidh
nan gillean.”

Stad e mus tuirt e. “Ach feuch gum bi sibh faiceallach.”
Thuig an Sairdseant gun robh dragh mor air mu shabhailteachd a” ghille.
“Bidh sinn cho faiceallach ’s as urrainn dhuinn,” thuirt e le teinne na ghuth.

Thainig am poileas 0g air ais le gunnaichean agus da leine-dion. Chuir iad orra na
leintean ann an cabhaig agus dh’thalbh iad.

Chaidh Mgr Og a-mach chun a chdir aige. Bha preasan air a lethcheann, mar a
bhiodh nuair a bhiodh rudeigin @’ déanamh dragh dha.

19. Dochas is Eagal

Bha Iain na shuidhe ann an caban a’ Mhary-Jane agus e a faireachdainn gu math
duilich air a shon fthéin. Cha robh e riamh air a bhith ann a leithid de chunnart.
S e tidsear a bha na athair agus nurs na mhathair. Nam biodh fhios aca air an
t-suidheachadh anns an robh e, bhiodh iad a’ dol as an ciall le iomagain.

'S ann a-nis a bha an suidheachadh eagalach anns an robh e a’ druidheadh air. B’ e
an aon dochas a bh’ aige gun robh fhios aig an Sgioba gun robh e air bord. Saoil am
faca iad e a’ priobadh na toirdse? Saoil an d’ fhuair iad air ais gu tir?

Thainig fuaim chun an dorais. 'S e fear na briogais gleansaich a bh’ ann. Sheas e
anns an doras agus e a’ coimhad air gu geur. Chunnaic e gun robh Iain air chrith.
Thainig e a-nall agus shuidh e air an leabaidh mu choinneimh. Bhruidhinn e ann an
guth seimh.

“Inns dhomh na tha thios agad air agus cha thachair cail dhut. Carson a bha thu air
bord o bhata againn? Co chuir ann thu?”

Cha do chord an duine ri Iain. Bha a shuilean seolta agus dh’aithnicheadh Iain gun
robh e a’ saoilsinn torr dheth fhein. Aig an aon am smaoinich Iain gum b’ fhearr dha
bruidhinn. Cha deanadh am fiosrachadh a bh’ aige moran feum dha co-dhiu.

“Cha do chuir duine,” fhreagair e gu firinneach.

“Ach de bha thu o’ deanamh air bord?” chum Toff air.

Dh’inns e dha an uair sin gach ni mar a thachair, mar a bha Easgann agus Sgait
cho naimhdeil ris, mar a chunnaic e iad a’ gabhail dhrogaichean, mar a chuala e an
Sgioba a’ deanamh phlanaichean, agus mar a smaoinich e gun deigheadh esan dhan

chidhe cuideachd.

“Tha planaichean againne cuideachd,” arsa Toff agus a ghuth a’ fas cruaidh,
“planaichean mora agus ma tha thusa air an cur cearr...”

Thug e an gunna a-mach as a phocaid.

Nuair a chunnaic Iain an gunna, thoisich e air caoineadh.

“Tha mi direach ag radh riut, ma tha thusa air na planaichean againn a chur cearr,
nach cuir an ostail dragh ort tuilleadh. Chan thada gus am bi sinn ann an Sgonnsair
far am bi bhan a’ feitheamh rinn. Ma theéid gach ni gu math, fagaidh sinn an sin thu,
ach mura teid...”

Sheas e agus smeid e an gunna air beulaibh Iain agus chaidh e a-mach.

Chuir na facail aige gaoir tro theoil Iain. Bha e a-nise duilich gun do dh’theuch e ri
innse don Sgioba mu Sgonnsar. Bha e ag urnaigh nach thaca iad e a’ priobadh na
toirdse. Nam faigheadh na h-eucoraich air falbh, gheibheadh esan as le a bheatha.

Mura faigheadh...

Cha b’ urrainn dha Iain smaoineachadh air de thachradh. Laigh e sios air an
leabaidh agus a cheann na lamhan.

20. Aig Cidhe Sgonnsair

Nuair a rainig an da phoileas Sgonnsar, bha Sairdseant agus poileas as an Ath
Leathann a’ feitheamh riutha. Cha robh sgeul air bata agus chan thaiceadh iad cail
a-mach as an abhaist. Thug Sairdseant MacPhail suil air an uair. Bha e leth-uair an
deidh dha. Bha na solais dheth anns na taighean mun cuairt.

Rinn iad plana gu luath. Dh’theumadh iad na caraichean thalach. Chuir iad suas
frith-rathad iad, a-mach as an t-sealladh. Thug an Sdairdseant MacPhdil aon de na
gunnaichean do Shairdseant an Ath Leathainn ag radh, “Tha fhios agad fhéin air na
riaghailtean. Chan thaod sinn losgadh mura bi sinn fhéin ann an cunnart.”

Bha Sairdseant an Ath Leathainn, duine mor coibhneil, tiugh, air a bhith anns an

arm. Bha e edlach air gunnaichean. Ghnog e a cheann. “Na biodh dragh ort. Cha
thachair cdail mura bi gunnaichean acasan.”

Gun dail chaidh iad sios ris a’ chladach, dithis air gach taobh den chidhe agus mu
chaogad meatair bhuaithe. Laigh iad sios far nach deigheadh am faicinn agus
dh’theith iad.

Chaidh tide seachad ach cha robh sgeul air a’ bhata.

“Tha mi 'n dochas gu bheil sinn san aite cheart. Tha a h-uile cail an crochadh air
sanasan-solais gille 0g,” chagair poileas 0g Phort Righ ris an t-Sdirdseant.

“Chan eil cail a dh'thios,” ars an Sairdseant gu foighidneach. “Feithidh sinn greis
thathast.”

Bha iad leth-uair a thide nan laighe nuair a thainig Ford Transit. Stad i aig mullach
a’ chidhe agus chuir an draibhear dheth na solais.

Bha rudan a’ toiseachadh air tachairt. Bha an Sairdseant an dochas gun robh de
chiall aig an dithis eile fuireach far an robh iad. Dh’theumadh iad fuireach gus an
tigeadh am bata, ma bha i a’ dol a thighinn idir.

Dh’thosgail doras na bhana agus thainig duine a-mach. Chan thaiceadh iad aodann
anns an eadar-sholas. Sheas e ri taobh na bhana is e a’ coimhead gu muir.

Chaidh deich mionaidean seachad mus do phut am poileas 6g an Sairdseant.
Chluinneadh iad fuaim einnsean bata. An ceann greis chitheadh iad i @ deanamh air
a’ chidhe, yacht meadhanach mor le aon chrann ard. Thug an Sairdseant a’ ghlas
den ghunna.

Thainig am bata a-steach ris a’ chidhe. Chaidh fear na bhana ga coinneachadh agus
leum e air bord. Chaidh mionaid no dha seachad mus do thoisich iad a’ giulain stuth
bhon yacht chun na bhana.

Dh’thuirich na poilis gus am faca iad gun robh ceathrar dhaoine air tir agus, an uair
sin, ghluais iad gu socair gan ionnsaigh.

“Am poileas. Stadaibh,” ghlaodh an Sairdseant. “Tha sibh cuairtichte.”

Bha Toff aig cul na bhana. Tharraing e gunna as a phocaid agus loisg e air na poilis.
Thilg iadsan iad fheéin air an talamh. Dh’thairich iad am peilear a’ bualadh na cloich
ri an taobh.

Loisg an Sairdseant urchair an taobh a bha na h-eucoraich. Bha Toff a’ losgadh orra
bho oisean na bhana. Ach cha robh fhios aige gun robh poailis eile nan laighe air cul
chreagan air a chulaibh.

Thainig urchair eile agus thuit Toff gu talamh. Dh’theuch an triuir eile ri sreap don
bhan agus teicheadh.

Loisg an Sairdseant MacPhdail air na taidhraichean agus shrac iad.  Bha fthios aig na
h-eucoraich a-nise nach robh doigh aca air teicheadh agus thainig iad a-mach le an
lamhan anns an aidhir.

Bha na poilis a-nise air tighinn suas gu ruige na bhana.

“Laighibh sios air an talamh agus na gluaisibh,” dh’ordaich an Sairdseant MacPhail.

Rinn iad mar a chaidh iarraidh. Bha Toff na laighe is @ deanamh cnead uabhasach
agus greim aige air a shliasaid.

“Cuir fon airson carbad-eiridinn,” thuirt an Sairdseant ris o’ phoileas 0g. Thionndaidh
e ris an dithis eile. “Cumaibh suil air na h-eucoraich gus am faic mi a bheil sgeul air a’
ghille.”

Fhuair e Iain anns a’ chaban agus e cho geal ris an anart.

“Na biodh eagal ort,” thuirt e ris gu coibhneil. “Tha na h-eucoraich againn an
greim.”

Rinn Iain snodha-gdire fann. Cha b’ urrainn dha facal a radh. Cha mhor gum b’
urrainn dha creidsinn gun robh e saor, gun do tharr e as le a bheatha.

“Trobhad,” ars an Sdairdseant. “Innsidh tu dhuinn mar a fhuair thu thu fhéin anns an
t-suidheachadh seo air an rathad a Phort Righ.

Lean e an Sdairdseant a-mach as a’ bhata agus suas an cidhe.

21. Anns an Sgioba

Bha e faisg air coig uairean sa mhadainn nuair a rainig Iain an ostail. Cha robh e
riamh air smaoineachadh gum biodh toileachas air is e a’ dol air ais don togalach ud,
ach bha - ged a bha dragh air cuideachd. Cha robh fhios aige dé thachradh dha no
co ris a bhiodh Mgr Og coltach.

Bha esan aig an doras. Dh’aithnich e gun robh e toilichte fthaicinn ged a bha e

a’ feuchainn ri coimhead cruaidh. Na ciad fhacail a thuirt e ris ’s e, “Tha thu beo,”
agus an udir sin, “Chi mi anns @’ mhadainn thu. Tha torr agad ri innse. Thoir an
leabaidh ort an-drasta.”

“Rug sinn air na h-eucoraich, bidh thu toilichte a chluinntinn,” ars an Sairdseant

MacPhail ri Mgr Og as déidh do dhIain falbh. “Tha aon anns an ospadal agus tritiir
eile anns an steisean.”

“Taing do Dhia airson sin,” fhreagair Mgr Og le durachd agus dh’fhailtich e an da
phoileas don rum aige.

Chaidh Iain don dorm. Bha an Sgioba fthathast nan duisg agus iad a’ bruidhinn

mu dheidhinn nan gabhaidheann anns an robh iad. Bha eagal a bheatha air Iain
nach ann na b’ thasa a bhiodh ctuisean dha anns an ostail agus gum biodh an Sgioba
feargach ris. Ach’s ann a bha iad cairdeil ris.

“Halo, 007, tha thu air ais,” ars MacDhomhnaill.
“Inns dhuinn, siuthad inns dhuinn deé thachair,” ghlaodh Domitan.

Bha aige ri innse dhaibh gu mionaideach gach ni mar a thachair. Cha do dh’thag e
cail a-mach agus nuair a chriochnaich e thuirt Punto, “Nach math gun robh sinn
comhla anns na Scouts,” agus rinn e gaire.

Dh’inns an Sgioba an uair sin do dh’Iain mar a thachair dhaibhsan agus mar a thdainig
Mgr Og gan iarraidh ann an Camas Tianabhaig.

“An robh e fiadhaich?” dh’thaighnich Iain.
“Bha,” arsa MacDhomhnaill, “gle thiadhaich. “Bidh e gar faicinn anns a’ mhadainn.”

Thug lain an aire gun robh MacDhomhnaill na bu chairdeile ris na bha e riamh
roimhe. An dite an deanamh feargach ris, shaoil e gun robh na cunnartan anns an
robh iad comhla air an Sgioba agus e thein a dhluthadh ri cheile.

“Tha rudeigin agam ri innse dhut,” arsa Domitan gu sunndach. “Ciamar a bu thoigh
leat tighinn a-steach comhla rinn, a bhith nad bhall den Sgioba?”

Cha b’ urrainn do Iain a thoileachas a chleith. “O, bu thoigh, ma tha sibh gam
iarraidh.”

Lean Domitan air. “As déidh mar a thachair a-nochd agus na rudan a rinn thu
cha robh sinn a’ smaoineachadh gum biodh e ceart gun thu a bhith anns an Sgioba.
Agus, co-dhiu, chan eil sinn @’ smaoineachadh gun robh e ceart nach robh thu anns
an Sgioba on toiseach.”

“Failte dhan Sgioba,” ars an triuir eile.

“Agus tha facal-faire ur againn,” arsa MacDhomhnaill.  “A bheil thios agad dé th’ ann
- Sgonnsar.”

Rinn iad uile gaire.

Cha b’ urrainn do dh’lain an toileachas a bha e o’ faireachdainn a chur ann am
briathran. Cha bhiodh e leis thein tuilleadh. Bha e cinnteach a-nis gun cordadh an
ostail ris. Bha e cinnteach cuideachd nach biodh Easgann agus Sgait a’ cur dragh air
tuilleadh agus an Sgioba aige nan caraidean dha.

Bha e sia uairean agus solas na greine a’ dealradh a-steach air an uinneig.
“S thedarr dhuinn beagan cadail thaighinn,” arsa MacDhomhnaill.

“Gus am bi sinn deiseil airson Mgr Og,” arsa Casper.

Bha iad uile sgith agus bha samhachd ann as deidh sin.  Laigh Iain is e @’ smaoineachadh
airson greis mhor air na bha air tachairt dha anns na ceithir uairean deug a chaidh

seachad. Mar a bha a shaoghal air tionndadh bho bhith gu tur dona gu bhith cha
mhor gu tur math.

Bha direach aon ni ga leon — gun robh Muff marbh agus an doigh anns an deach a
marbhadh. Bha e an dochas gum biodh Easgann agus Sgait air am peanasachadh

ann an doigh air choreigin.

'S iomadh smaoin eile a bha aige, ach mu dheireadh thuit e na chadal leis an sgiths.

22. Deireadh na Sgeoil

Chaidh an Sgioba a ghairm gu oifis Mhgr Oig aig naoi uairean. Bha an ceannard
Mgr MacLeoid agus @’ Bhean NicColla ann cuideachd. Bha aig an Sgioba ri innse gu
mionaideach carson a theich iad a-mach as an ostail tron oidhche.

“Tha fhios agaibh gu bheil sin an aghaidh nan riaghailtean,” arsa Mgr Og gu cruaidh.
Dh’aom na gillean an cinn. “Tha,” fhreagair iad uile le guthan ciontach.

An ann ag iarraidh dhrogaichean dhaibh fhéin a bha iad, bha Mgr MacLeoid ag
iarraidh faighinn a-mach. Bha aca ri innse bhon toiseach an t-adhbhar a thug orra

falbh — nach robh iad ach ag iarraidh a dhearbhadh gun robh drogaichean air bord.

“Chan e sin obair chloinne,” arsa Mgr MacLeoid gu grad, “ach obair a’ phoilis.”

“Tha sinn duilich,” arsa MacDhomhnaill, “ma dh’adhbhraich sinn dragh dhuibh.”

“Dragh,” ghlaodh an ceannard, dh’thaodadh sibh uile a bhith marbh. Cha chuala mi
riamh ni cho amaideach. Sibhse a’ dol air lorg dhrogaichean!”

Thug e dheth a speuclairean meatailt agus thoisich e air an glanadh.

Dh’thas e na bu chiuine. “Mar a tha thios agaibh, chaidh na h-eucoraich a ghlacadh.
Tha am poileas ag radh gun robh sibhse nur cuideachadh, ged nach eil mise a’ faicinn
ciamar.”

Thionndaidh e ri Mgr Og. “Innsidh Mgr Og dhuibh dé tha a’ dol a thachairt dhuibh.”

“Bidh sibhse a’ nighe soithichean na suipeir airson an ath mhios,” thuirt e gun ghdire
air a ghnuis. “Ach ma gheibh mise greim air duine agaibh a’ falbh a-mach as an
ostail a-rithist as deidh na solais a bhith dheth, tachraidh rud fada nas miosa. A bheil
sibh a’ tuigsinn?”

Ghnog na gillean an cinn. Cha b’ urrainn dhaibh creidsinn gun d’ thuair iad as le cho
beag. Cha bu thoigh le duine aca a bhith a’ nighe shoithichean ach dh’thaodadh iad
turas mu seach a ghabhail.

’S i an fhirinn gun robh Mgr Og gu math proiseil as na gillean as deidh cho gaisgeil

’s bha iad air bhith, ach cha b’ urrainn dha sin innse dhaibhsan. Bha e gu h-araidh
moiteil a Iain, gun robh de dhanachd aige fios a chur leis an toirdse mu cheann-uidhe
na yacht. Bha sin na chuideachadh mor don phoileas, mar a dh’aidich iad thein.

An udir a thill an Sgioba bhon sgoil aig ceithir uairean bha an naidheachd air feadh
na h-ostail - bha aig Easgann agus Sgait ris an ostail agus an sgoil thagail.

“S math an airidh,” arsa Domitan, “as deidh dhaibh an luch aig Iain a mharbhadh.”
“Chan ann airson sin ach airson a bhith a’ gabhail dhrogaichean,” ars Iain.

“Tha fthios am ach ’s math an airidh co-dhiu,” thuirt MacDhomhnaill.

“Co tha a’ dol a nighe nan soithichean a-nochd?” ars Punto le gaire.

“Nighidh mise iad airson gu bheil mi ur anns an Sgioba,” ars Iain.

“Cha nigh, ach nighidh mise iad, “thuirt Punto agus e a’ crathadh lamh Iain. “Tha
sinn nar caraidean fhathast, nach eil?”

“Tha,” ars Iain le snodha-gaire bhlath, “air ’s bith co nigheas na soithichean.”

